
Իրավական ակտի ընդունման անհրաժեշտություն
Սույն որոշման ընդունման նպատակն է Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի վերականգնման և բարելավման ծրագրի (այսուհետև՝ Ծրագիր) իրականացման նպատակով Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի կմ 38+450 - կմ 90+191 հատվածի օտարման գոտու սահմաններում գտնվող 37 միավոր հողամասերի որոշ հատվածներ ճանաչել հանրության գերակա շահ:
	Կարգավորման ենթակա ոլորտի կամ խնդրի սահմանումը, 
Ներկայում ընթանում են Ծրագրի շրջանակներում վերակառուցվող  Մ-6, Վանաձոր-Ալավերդի-Վրաստանի սահման միջպետական նշանակության ավտոմոբիլային ճանապարհի կմ 38+450 - կմ 90+191 հատվածի (այսուհետ՝ Ճանապարհահատված)  շինարարական աշխատանքները: 
[bookmark: _Hlk20845140]   Ծրագրի իրականացման ընթացքում ՀՀ փոխվարչապետ Տիգրան Ավինյանի մոտ 2019 թվականի հոկտեմբերի 24-ին կայացած խորհրդակցության թիվ ՓՎ/35-2019 արձանագրությամբ արձանագրվել է, որ Ծրագրի նախապատրաստական փուլում հասանելի ֆինանսական միջոցների սահմանափակությունից ելնելով, ինչպես նաև հաշվի առնելով իրադրությունը տեղանքում՝ լիարժեք չեն բարելավվել Մ6 և Հ35 (Մ6-Օձուն-Արևածագ-Հ24) ճանապարհների հատման տարածքում (Օձունի խաչմերուկ) երթևեկության պայմանները։ Լրացուցիչ ուսումնասիրությունները ցույց են տվել, որ շրջադարձի փոքր շառավղի և երկայնական մեծ թեքության պատճառով, Օձունից դեպի Ալավերդի և հակառակ ուղղությամբ երթևեկությունը վտանգավոր է մեծ բեռնատարների և ավտոբուսների համար, իսկ ձմռանը նաև՝ մարդատար ավտոմեքենաների համար։ Արդյունքում Օձուն խաչմերուկում երթևեկության պայմանների բարելավման նպատակով կատարվել են նախագծային փոփոխություններ, որոնք նախատեսում են գոյություն ունեցող ճանապարհի հողային պաստառի ընդլայնում և օղակաձև խաչմերուկի կառուցում։ Նախագծային նշված լուծման իրագործման արդյունքում ազդեցության  կենթարկվեն ՀՀ Լոռու մարզի վարչական տարածքում գտնվող  հողամասերի որոշ հատվածներ, որոնք սույն նախագծով առաջարկվում է ճանաչել հանրության գերակա շահ:   
     Նշվածից բացի՝ կատարվել են նաև նախագծային այլ փոփոխություններ Սանահին կայարանում ավտոբուսի կանգառի կառուցման, Ճանապարհահատվածի 52-րդ կմ-ում ճանապարհի առանցքի տեղափոխման, ինչպես նաև Ճանապարհահատվածի 56+225 կմ-ում գազի խողովակի տեղափոխման նպատակով: Նշված նախագծային փոփոխությունների արդյունքում ՀՀ Լոռու մարզի վարչական տարածքում գտնվող հողամասերի որոշ հատվածներ ևս ազդեցության կենթարկվեն: Նշված տարածքները սույն նախագծով նույնպես առաջարկվում է ճանաչել հանրության գերակա շահ:   
Սույն նախագծով հանրության գերակա շահ ճանաչված հողամասերի օտարման գործընթացը սկսելու վերջնաժամկետը նախատեսվում է 2022 թվականի փետրվարի 15-ը: 
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Սույն որոշմամբ հանրության գերակա հանրային շահ ճանաչված հողամասի փոխհատուցման արժեքը գնահատելուց հետո կներկայացվեն համապատասխան առաջարկություններ հանրության գերակա շահ ճանաչված հողամասերի օտարման գործընթացի ֆինանսավորման աղբյուրի մասին:  
Իրավական ակտի կիրարկման դեպքում ակնկալվող արդյունքը 
  Սույն որոշման ընդունման արդյունքում Մ-6, Վանաձոր-Ալավերդի-Վրաստանի սահման  միջպետական ճանապարհի կմ 38+450 – կմ 48+410 հատվածի, այդ թվում Օձուն խաչմերուկի վերակառուցման համար անհրաժեշտ հողամասերը կճանաչվեն հանրության գերակա շահ, ինչը թույլ կտա համարժեք փոխհատուցմամբ իրականացնել տվյալ հողամասերի օտարման գործընթացը և ապահովել Ծրագրի բնականոն ընթացքը:


